Tasiilami Naluttarfik
Tasiilaq naluttarfittaarnissaa politikkikkut oqallisigineqarnissaa piffissanngorsorivara. Tasiilaq arriitsunnguamik ineriartorpoq tassungalu atatillugu pinaveersaartitsinermik suliassat pisariaqarluinnarlutik. 
Isumaqarpunga piffissanngortoq innuttaasuulluta iliuuseqartariaqalersugut, ukiummi arlaqalerput politikerit qineqqusaarutigiuartalermassuk, immaqalu qinigaasarnerannut taanna patsisaasut ilaanniissimassaaq.
Pinaveersaartitsinermik suliaqartut nersunaqaat, takuneqarsinnaapput ulapingaatsiarlutik sullissiniarsarisut. Kisianni pinaveersaartitsinermik tunngaveqartumik innuttaasut ornigassaqartuugunik, sullissisut oqilisaaterujussuassagaluarpagut. 

Naluttarfeqalerpat inuit timersornermik ingerlataqanngitsunut neqeroorutaassaaq pitsassuaq, taamaalilluni timimik aalatitsinerulernissaq anguniakkani ilaneqarsinnaanngussalluni. 

Naluttarfeqalerpat inuusuttuaqqat soqutigisaminnik aallussisinnaalernissaat qularutigineqassanngilaq. Meeraaqqaniit utoqqarnut iluaqutaassaaq. Avataaniit maanga suliartortartut Tasiilaliarnissaq orniginartinnerulissavaat. 

